
Na Ɔhene Dawid yɛ Onyankopɔn nipa kɛseɛ. 
N’aberɛ so no, Israel tuu mpɔn mprɛ du kyɛnn ɔhene 
Saul ahennie no. Nanso afei deɛ, na ɔntumi mmu man 

no bio. Na Dawid ayɛ mmerɛ. Na wabrɛ! 
Sane nso

yare! 
N’abrabɔ a

ɔbɛbɔeɛ
wɔ asase so
reba awieeɛ.



Dawid mma mmarima
dodoɔ no mu baako,
Adonijah, ka kyerɛɛ

Israelfoɔ no sɛ afei deɛ
ɔbɛdi ɔhene. Ɛwom sɛ ne din 

asekyerɛ ne sɛ “M’Awurade yɛ 
Onyankopɔn”, Na Adonijah

nyɛ nipa pa. Ɔbɔɔ mmɔden
sɛ ɔbɛwia ahennie no, berɛ a

ɔhunuu sɛ Dawid ayɛ mmrɛ
na ɔntumi ne no nni asi.
Nanso na Onyankopɔn

wɔ nsusuiɛ foforɔ.



Na Dawid yere Bathsheba 
nim sɛ ɛwɔ sɛ ne ba 
Solomon na ɔdi hene. 
Ɔkaa ɛpɔ a na Adonijah 
abɔ no kyerɛɛ Dawid. Na 
ɔyare deɛ, nanso Dawid 
boaa ne mpanimfoɔ no, na 
ɛdɔm no anim no ɔsii 
Solomon ɔhene.



Solomon ne Adonijah annya ntawantawa bio ɛfiri sɛ 
na Israelfoɔ no gye Dawid di. Dawid ka kyerɛɛ wɔn sɛ 
Solomon na Onyankopɔn apaw no sɛ ɔnyɛ ɔhene. 
Berɛ tiawa bi akyi no, Dawid wuiɛ.



Ansa na Dawid bɛwuo no, 
ɔkasa kyerɛɛ Solomon 
sɛdeɛ ɔbɛsuro Nyame na 
ɔbɛyɛ ɔhene pa nso. 
“Nante Onyankopɔn akwan 
so, na wobɛkɔ so wɔ nea 
wobɛyɛ nyinaa mu,” Dawid 
ka kyerɛɛ ne ba no. Na saa 
yɛ afutu pa! Solomon dii 
n’agya adeɛ, na Dawid, ne 
n’ahennie no timm.



Anadwofa bi, Solomon soo daeɛ. 
Ne daeɛ no mu, Onyankopɔn 
daa ne ho adi kyerɛɛ no 
na ɔka kyerɛɛ no 
sɛ, “Bisa! Ɛdeɛn 
na memfa 
mma wo?”  
Ɛdeɛn 
na anka 
wobɛbisa?



Solomon bisaa nyansa sɛdeɛ 
ɔbɛyɛ ɔhene papa. 
Ɔhene ketewa yi 
abisadeɛ no sɔɔ 
Onyankopɔn 
ani. Solomon 
nsa kaa deɛ 
ɔbisaeɛ-nanso 
Onyankopɔn 
hyɛɛ no bɔ 
sɛ ɔbɛma 
no ayɛ 
ɔdefoɔ ne 
animuonyam.



Ankyɛre koraa na nnipa hunuu 
Solomon nyansa no. Da koro 
bi, mmaatan mmienu de abɔfra 
baako baa n’anim. “Saa ɔbaa yi 
ba no wuiɛ anadwofa yi ɛna ɔde 
ne ba a wawuo no abɛsesa me 
deɛ ɔnwuiɛ no,” ɔbaa baako kaa 

sɛ. “Daabi! Na nea ɔte ase no 
yɛ me ban a nea wawuo no yɛ 

wo dea,” ɔbaa baako no nso 
kaa saa. Kwan bɛn so na 

ɔhene yi bɛfa so ahunu nea 
abɔfra no yɛ ne dea a?



Na ɔhene no kaa sɛ, “Momfa sekan mma me.” Na 
wɔde sekan brɛɛ ɔhene no. Wosusu sɛ ɛdeɛn na 
ɔhene no asusu wɔ ne tiri mu sɛ ɔde sekan no bɛyɛ?



Na ɔhene no kaa sɛ, “Monkyɛ abɔfra a ɔte ase no 
mu mmienu na momfa fa mma baako na fa nso mma 
baako.” Ɛnna nea abɔfra no a ɔnwuiɛ no maame kaa 
sɛ, “O me wura, momfa abɔfra a onwuiɛ no mma no 

na ɛnhia sɛ mokum no.”



Nanso ɔbaako no nso kaa sɛ, 
“Mma ɔnnyɛ me deɛ anaa ne 
deɛ, mmom monkyɛ ne mu.”



Enti ɔhene no kaa 
sɛ, “Fa abɔfra a ɔte 
aseɛ no ma ɔbaa no 
a ɔdi kan no. Abɔfra 
no yɛ ne dea.” Na 
Israelfoɔ nyinaa tee 
atɛmmuo, na wɔde 
obuo kɛseɛ maa 
ɔhene no. Wɔhunuu 
sɛ Onyankopɔn 
nyansa wɔ ne mu.



Na Israelfoɔ nni asɔredan a wɔsɔre 
Onyankopɔn wɔ mu. Berɛ a Dawid 
faa adwene sɛ ɔbɛsi asɔredan no, 
Onyankopɔn kaa sɛ, “Wo ba bɛsi 
dan no wɔ me din mu.”  Enti 
Solomon hyɛɛ aseɛ siiɛ asɔredan 

wɔ Yerusalem.



Ɛdii mfeɛ nson ansa na 
wɔresi asɔredan no. Na 
da kɛseɛ no duruu so a 
ɔmanfoɔ bɛtiee Solomon 
a ɔretu asɔredan no 
ahyɛ AWURADE nsa.



Mpaebɔ no akyiri no, 
ɔhene no ne ne manfoɔ 
no de anigyeɛ bɔɔ 
afɔdeɛ pii na wɔgyee 

wɔn ani nnawɔtwe 
mmienu!



Na yei akyriri no, 
Onyankopɔn daa ne ho 
adi bio kyerɛɛ Solomon na 
ɔhyɛɛ no bɔ sɛ ɔbɛhyira 
no ne Israel sɛ wɔkɔ so yɛ 
setie ma AWURADE a.



Awerɛhosɛm ne sɛ, Solomon anaa nnipa a 
wɔwɔ Israel anyɛ setie amma Onyankopɔn 
berɛ nyinaa. Ɔhene no waree mmaa bebree 
a na Onyankpopɔn mpɛ sɛ ɔbɛware wɔn. 
N’ayerenom a wɔyɛ abosomsomfoɔ no 
danee n’akoma dii abosom akyi; na 
n’akoma anyɛ korɔgyee amma 
AWURADE ne Nyankopɔn, 
sɛdeɛ n’agya Dawid 
akoma teɛ.



Berɛ a Solomon resɛe berɛ sɛ ɔde obuo bɛma 
Onyankopɔn no, n’asomfo no mu baako a yɛfrɛ no 
Yeroboam nyaa atenka soronko bi. Odiyifoɔ bi ka 
kyerɛɛ no sɛ Onyankopɔn bɛkyɛ ahennie no mu na 
Yeroboam bɛdi emu du so afiri mmusuakuo du mmienu 
no mu. Yeroboam de ɔhare so 
dwanee kɔɔ Misraim.  Na 
ɔnim sɛ ɔtena hɔ a Solomon 

bɛkum no.



Ne korakora no, 
Solomon wuiɛ. Ne ba 
Rehoboam, gyee ɛtoɔ 
a ɔboro nea Solomon 
gyeeɛ no mprɛ du. 
Mmusuakuo no mu du 
sɔre tiaeɛ- na wɔyii 
Yeroboam sɛ wɔn 
kannifoɔ. Solomon 
ahennie kɛseɛ no mu 
kyɛɛ mmienu, sɛdeɛ 
Onyankopɔn diyifoɔ 
no kaeɛ. Onyankopɔn 
ntumi nhyira 
asoɔdenfoɔ.



Ɔhene Nyansafoɔ Solomon

Ayɛsɛm a ɛfiri Onyankopɔn asɛm, 
Twerɛ Kronkron no mu,

wɔ

1 Ahemfo 1-12

"Wo nsɛm ano ma hann." 
Nnwom 119:130



Awieeɛ



Saa Twerɛ Kronkron mu ayɛsɛm yi kasa fa yɛn Nyankopɔn 
Nwanwafoɔ a ɔbɔɔ yɛn na ɔpɛ sɛ yɛhunu No no ho kyerɛ yɛn.

Onyankopɔn nim sɛ yɛayɛ nneɛma bɔne pii, deɛ Ɔfrɛ no bɔne no. 
Bɔne ho asotweɛ ne owuo nanso Onyankopɔn dɔ wo pa ara nti 
Ɔsomaa ne Ba Barima koro, Yesu ma no bɛwuu wɔ asennua no 

so gyee wo bɔne ho asotweɛ. Ɛna Yesu sɔre bɛyɛɛ Ɔteasefoɔ bio 
bɛsene kɔɔ Ɔsoro Aheman mu! Sɛ wogye Yesu di na wosrɛ no sɛ 
Ɔmfa wo bɔne nkyɛ wo a, Ɔbɛyɛ. Afei Ɔbɛba abɛtena wo mu ama 

wo ne No atena afebɔɔ.

Sɛ wogye di sɛ yei ne nokorɛ no a, ka yei kyerɛ Onyankopɔn: 
Me Dɔfo Yesu, Megye di sɛ woyɛ Onyankopɔn, na wobɛyɛɛ onipa 

wuu me bɔne ho, na seesei Woda so te ase. Mesrɛ Wo bra 
m’abrabɔ mu na fa me bɔne kyɛ me, sɛdeɛ ɛbɛyɛ a mɛnya ɔbra 
foforɔ seesei, na da koro bi me ne Wo akɔ afebɔɔ. Boa me na 

menyɛ setie mma Wo na mentena ase mma Wo sɛ Wo ba. Amen.

Kenkan Twerɛ Kronkron no na wo ne Onyankopɔn nni 
nkɔmmɔ da biara! Yohane 3:16

